
 
 

  



 
 

 

 

 Poštovani građani općine Ilijaš, 

iza nas je još jedan  mandatni period, period od četiri godine u kome smo odgovorno i 
pouzdano nastavili realizovati naš Program za napredak i prosperitet općine Ilijaš. 

Veliko povjerenje koje ste nam dali na lokalnim izborima 2016. godine bio je dodatni motiv 
i velika obaveza da radimo na ubrzanom ekonomskom rastu i društvenom razvoju naše 
općine. 

Rezultate koje smo postigli u posljednje četiri godine kroz implementaciju 244 projekta i 
provedbu 64 mjera i aktivnosti ukupne vrijednosti od 38.960.000,00 KM su najbolji 
pokazatelj za ocjenu našeg rada, te ocjenu da li smo ispunili naša obećanja i zadovoljili vaša 
očekivanja. 

Uvijek može i više i bolje ovisno od objektivnih okolnosti. Ambijent u kojem smo realizovali 
naš program nije bio jednostavan. Zbog toga je bilo i onog što nismo dobro uradili ili nismo 
uspjeli završiti i to će biti predmet naših narednih aktivnosti. 

Uprkos svemu, danas možemo konstatovati da je Ilijaš napravio velike iskorake. 

Uspješno kreiranje lokalnog poslovnog ambijenta u općini Ilijaš je imalo za rezultat   
napredovanje općine za 41 mjesto po indeksu razvijenosti u odnosu na 2012.godinu. 

Među deset smo općina u Federaciji BiH po vrijednosti izvoza.  

Općina   smo u kojoj se intenzivno investira u komunalnu i saobraćajnu infrastrukturu  i  
posvećuje velika pažnja  obrazovanju, zdravstvu i svim ostalim sferama društvenog života. 



 
 

Poštovani građani, 

danas živimo u vremenu novih izazova i velikih neizvjesnosti, vremenu u kojem je 
pandemija COVID-19 na svjetskom planu ugrozila zdravlje i živote ljudi i izazvala veliki pad    
svjetske privrede. 

Oporavak ekonomije će biti težak i dug, kao i provođenje nužnih reformi. Borba sa 
pandmijom će sigurno  još dugo potrajati. 

U ovakvim uslovima definisanje programa za naredne četiri godine predstavlja veliki izazov. 

Zbog toga je važno da zajedno sa vama hrabro i odlučno nastavimo raditi u najboljem 
interesu naše općine. 

 

U predstojećem mandatnom periodu težište  naših aktivnosti će biti:  

− Jačanje nadležnosti Općine u odnosu na više nivoe vlasti; 

− Briga za zdravlje  građana i najugroženijih kategorija stanovništva; 

− Mladi; 

− Ekologija u službi zdravlja i ekonomskog razvoja; 

− Zaštita izvorišta i vodosnabdijevanje; 

− Investicije u infrastrukturu; 

− Oporavak  i rast ekonomije, poljoprivreda i ruaralni razvoj; 

− Poboljšanje kvaliteta uslova obrazovanja, kulture i sporta; 

− Razvoj digitalnog društva; 

− Prostorno planska dokumentacija i strateški dokumenti; 

− Završetak izlaganja podataka premjera i katastarskog klasiranja na javni uvid; 

− Efikasna uprava i kvalitetnije javne usluge; 

− Sigurnost građana. 

 

 

 



 
 

Jačanje nadležnosti Općine u odnosu na više nivoe vlasti 

Dosljedno ćemo se boriti za jačanje nadležnosti Općine shodno Federalnom Zakonu o 
principima lokalne samouprave i Evropskoj povelji o lokalnoj samoupravi kroz: 

− Donošenje kantonalnog Zakona o lokalnoj samoupravi; 

− Donošenje Kantonalnog Zakona o pripadnosti prihoda; 

− Veće nadležnosti u upravljanju šumama i šumskom zemljištu i zaštićenim područjima; 

− Vraćanje osnivačkih prava za Domove zdravlja po općinama; 

− Vraćanje  osnivačkih prava u oblasti osnovnog obrazovanja; 

− Vraćanje komunalnih djelatnosti u nadležnost općine - osim onih koji su funkcionalno 
nedjeljive u okviru Kantona Sarajevo. 

Briga za zadravlje građana i najugorženijih kategorija stanovništva 

 
Briga za zadravlje građana ogledat će se u sljedećem: 

-Uspostava funkcionalnije organizacije primarnog zdravstva; 

− Puna kadrovska popunjenost timova porodične medicine i specijalističkih službi 

− Podrška u materijalno-tehničkim sredstvima za rad u uslovima pandemije COVID 19; 

− Nabavka potrebne medicinske opreme; 

− Nabavka sanitetskih vozila. 

Socijalna prava i usluge moraju biti jednako dostupne svima, a samo transparentnim, fer i 
pravednim socijalnim pravima i uslugama možemo izgraditi, lokalnu zajednicu kojoj 
građani vjeruju – lokalnu zajednicu za sve nas. 

S tim u vezi, ono što planiramo u narednom periodu jeste: 

− Novčane pomoći građanima/porodicama koje su u stanju socijalne potrebe (slabog 
imovnog stanja) ili su u obavezi plaćanja određenih zdravstvenih usluga u svrhu liječenja, te 
rješavanje podstanarstva; 

− Socijalni program za određen broj porodica, kao stalni prihod istim tokom cijele 
kalendarske godine; 

− Podrška i podsticaj natalitetu porodiljama koje žive na našoj općini, za svako novorođeno 
dijete; 



 
 

− Zdravstvena zaštita lica u stanju socijalne potrebe, užine za učenike slabog imovnog 
stanja, participacija troškova prevoza djece sa posebnim potrebama koja pohađaju 
ustanove osnovnog i srednjeg obrazovanja; 

− Redovno finansiranje nevladinih – humanitarnih organizacija koje se bave i sprovode 
određene segmente iz domena socijalne politike, kao i podrška radu naše javne kuhinje. 

 
Općina Ilijaš kao lider u podršci razvoja potencijala mladih  

-Nastaviti jačanje omladinskog sektora kroz provođenje Zakon o mladima FBiH; 

-Osigurati održivost programa stipendiranja i dostupnost što većeg fonda za podršku 
stipendiranju učenika i studenata; 

-Nastaviti podršku volontiranju mladih;  

-Razviti i primijeniti standarde kvaliteta omladinskog rada, mehanizme za njegovo praćenje 
i načine za kontinuirano unapređivanje kvaliteta omladinskog rada;  

-Kreirati partnerstava između javnog sektora, privatnog sektora i obrazovnih institucija, 
zajedno sa inicijativama građanskog društva i omladinskim NVO-ima, s ciljem promoviranja 
i razvijanja politika zapošljavanja mladih;  

-Investirati u preduzetnički kapacitet mladih, osigurati pristup vještinama i resursima za 
osnivanje vlastitih biznisa;  

-Motivirati  mlade u svim sredinama, naročito ruralnim, za otpočinjanje sopstvenog start 
up biznisa;  

-Promovirati i podsticati uspješne mlade poduzetnike;  

-Usaglasiti ponude formalnog i neformalnih oblika obrazovanja sa potrebama tržišta, 
lokalne sredine i izraženim željama mladih te razviti programe prekvalifikacije zanimanja 
mladih; 

-Nastaviti pružanje podrške  programima mobilnosti  mladih; 

-Obezbjediti kvalitetnije uslove podrške mladima za bavljanje sportskim i rekreativnim 
aktivnostima (sportska i rekreaciona infrastruktura); 

-Povećati procenat mladih koji su aktivni u lokalnoj zajednici kroz članstvo i angažman u 
nevladinom sektoru. 

 

 



 
 

Ekologija u službi zdravlja i ekonomskog razvoja 

− Izraditi novi  Lokalni ekološki plan  i Plan upravljanja otpadom; 

− Izrada registra zagađivača i industrijski proizvođača otpada; 

− Objavljivanje  spiska odobrenih  okolinskih dozvola na WEB stranicu općine; 

− Razvijati biciklističku infrastrukturu; 

− Stalna edukacija stanovništva o značaju ekologije; 

− Institucionalno jačanje kapaciteta sektora zaštite okoliša. 

Upravljanje otpadom 

− Završetak i stavljanje  u funkciju reciklažnog dvorišta u Ilijašu; 

− Nastavak nabavke posuda za dvolinijski odvoz otpada; 

− Poptupno eliminisanje divljih deponija; 

− Kontinuirana edukativna kampanja za razdvajanje otpada. 

 
Reciklažno dvorište 

 

Tretman otpadnih voda 

− Projektovanje sistemskih  rješenja primarnih kolektora i postrojenja za prečišćavanje 
otpadnih voda za centralni dio općine (Ilijaš grad, Podlugovi, Stari Ilijaš, Mrakovo, Misoča i 
Luka) i realizacija pojedinih faza projekta; 



 
 

− Dorada projekta kanalizacionog sistema sa postrojenjem za prečišćavanje otpadnih voda 
na Crnoriječkoj visoravni sa faznom realizacijom projekta; 

− Projektovanje kanalizacionog sistema za tretman otpadnih voda u MZ Gajevi; 

− Podrška izgradnji sekundarnih vodova kanalizacije u svim naseljima općine. 

Smanjenje zagađenja zraka 

− Proširiti sistem daljinskog grijanja; 

− Izgradnja gasne mreže u prigradskim naseljima; 

− Stimulisati korištenje certificiranih peći sa ekološki prihvatljivim  energentom; 

− Povećanje energetske efikasnosti javnih objekata i objekata kolektivnog i individualnog 
stanovanja.  

U okviru ove aktivnosti bit će tretirani javni objekti: 

Srednjoškolskog centra u Ilijašu, 

Područne škole:  Lješevo, Ljubnići, Malešići i Dragoradi, 

Sportske dvorana Ilijaš. 

 

Zaštita izvorišta i  vodosnabdijevanje 

Težište u oblasti vodosnabdijevanja će biti: 

− Na  zaštiti svih izvorišta pitke vode a posebno vodotoka rijeke Misoče; 

− Jačati funkcionalnost i rentabilnost vodovodnih sistema kroz opremanje savremenom 
mjerno-regulacionom i ostalom opremom; 

− Kontinuirano raditi na izgradnji nove vodovodne mreže i rekonstrukciji postojeće shodno 
širenju naselja i poslovnih zona; 

− Intenzivirati aktivnosti za nastavak II faze izgradnje objekata na vodovodu Vrutak radi 
centralizacije sistema i njegovog efikasnijeg upravljanja: 

− U 2021.godini u MZ Kamenica završiti instaliranje filtera za izvorište Zajezina i uključenje 
novih količina vode sa izvorišta Jazić; 

− Izgraditi primarni vod gradske vodovodne mreže u naselju Gornja Bioča; 

− Projektovati vodosnabdijevanje MZ Ljubina iz vodovodnog sistema Sokolina. 



 
 

    
                      Filter postrojenje Karašnica                                     Uređenje korita rijeke Misoče 

 

Investicije u infrastrukturu 

 

1. Saobraćajnice 

− Potpuni završetak rekonstrukcije regionalne ceste R445 na području općine Ilijaš; 

− Rekonstrukcija lokalne ceste Vratuša u dužini od 920 m sa seperatnom kanalizacijom; 

− Izgradnja ulice na potezu zgrada Općine - regionalna cesta; 

− Rekonstrukcija lokalnog puta na potezu centar Gajeva –Sabansko raskršće; 

− Završetak asfaltiranja puta za Korita; 

− Završetak asfaltiranja puta do Zenika; 

− Asfaltiranje puta Donji Čevljanovići--Lađevići--Stomorine; 

− Asfaltiranje puta Solaković--Taračin Do; 

− Asfaltiranje puteva unutar naselja po mjesnim zajednicama. 

 

 

 

 

 

 



 
 

 
Regionalni put R445 

 
2. Energetska infrastruktura 

− Izgradnja trafo - postrojenja TS 110 KW u krugu Industrijske zone Željezara  
(Elektroprenos BiH); 

− Nastavak izgradnje i rekonstrukcije niskonaponske mreže (Elektroprivreda BiH); 

− Instaliranje 500 novih rasvjetnih tijela; 

− Rekonstrukcija i sanacija postojeće javne rasvjete; 

 
3. Objekti  

− Završiti izgradnju pješačkog pothodnika u okviru željezničke stanice Podlugovi; 

− Završiti svu investiciono-tehničku dokumentaciju i odobrenja za izgradnju saobračajnog  
pothodnika u centru Ilijaša; 

− Izgraditi podzemnu garažu na Banovcu; 

− Rekonstruisati ili izgraditi zamjensku zgradu "Zemljoradničke zadruge" u Srednjem; 

− Završiti rekonstrukciju i sanaciju Dječijeg vrtića u Ilijašu. 



 
 

       
           Fiskulturna sala u SŠC " Nežad Ibrišimović "                    Produženi boravak u OŠ " Hašim Spahić " 

 
 
 

4. Sportska i rekreaciona infrastruktura 

 
 
− Završetak izgradnje gradskog stadiona; 

− Dogradnja sportskog centra Ljubnići; 

− Rekonstrukcija gradske sportske plohe kod Osnovne škole ,,Hašim Spahić’’; 

− Izgradnja sportskih ploha u MZ Podlugovi, MZ Mrakovo, MZ Malešići, MZ Stari Ilijaš i     
MZ Gajevi; 

− Projektovati i fazno realizovati pretvaranje lokaliteta starog vodozahvata Misoča u 
rekreacionu zonu; 

− Projektovati i fazno realizovati regulaciju i uređenje korita rijeke Bosne i zonu rekreacije 
na potezu Kadarićki most - ušće Gnionice; 

− Fazno realizovati Regulacioni plan "Srebrenički arboretum". 

  



 
 

 
Gradski stadion Ilijaš 

 
Oporavak i rast ekonomije, poljoprivreda i ruralni razvoj 

Ovo ćemo postići: 

− Sanacijom negativnih ekonomskih posljedica na lokalnu privredu izazvanih pandemijom  
COVID-19. Podsticajne mjere provedene u ovoj godini snažno nastaviti provoditi sve do 
konačnog oporavka ekonomije; 

-Podrškom tekućoj poljoprivrednoj proizvodnji kao i kapitalnim investicijama za     nabavku  
savremene poljoprivredne mehanizacije i izgrdnju modrenih objekata; 

− Podrškom razvoju ruralnog dijela općine kroz fokus na razvoj turizma sa težištem na 
zaštićeno područje Bijambare i povijesnu jezgru Stari grad Dubrovnik; 

− Efikasno i održivo korištenje prirodnih resursa u ekonomskom razvoju-koncesije; 

− Podsticanjem stanogradnje, izgradnje apartmanskih naselja i objekata za odmor; 

− Kreiranjem novih investicionih lokacija; 

− Nastavakom modernizacije postojeće poduzetničke infrastrukture; 

− Aktivnim poticajnim mjerama prema MPS (SME ) sektoru; 

− Animiranjem dijaspore za ulaganje u našu općinu; 

− Poticanjem transfera znanja i tehnologija; 

− Nastavkom "aftercar " podrške postojećim investitorima; 



 
 

− Jačanjem saradnje sa obrazovnim institucijama s ciljem kontinuirane prilagodbe i  
unapređenja obrazovnih programa i usmjerenja sa potrebama lokalnog tržišta rada; 

− Podrškom privredi u korištenju i apsorpciji EU fondova koji će biti na raspolaganju u 
budućem periodu; 

− Pojedostavljenjem administrativnih postupaka u oblasti privrede, kroz saradnju sa 
Kantonalnim  institucijama; 

 

 
Industrijska zona Luka 

 
 
Digitalno društvo 

 
U dosadašnjem periodu Općina Ilijaš je sa partnerima značajno investirala u razvoj 
telekomunikacijskih mreža i usluga kao uvod u sljedeću fazu, fazu u kojoj ćemo 
funkcionirati kao digitalno društvo. 

Dakle, cilj nam je izgraditi digitalno društvo što podrazumijeva moderno napredno društvo 
oblikovano kao rezultat usvajanja i integracije informacijsko-komunikacijskih tehnologija u 
kući, stanu, na poslu, u obrazovanju i svim ostalim sferama života. 

Razvojem digitalnog društva stvaraju se uslovi da Ilijaš učinimo digitalnim gradom, 
odnosno gradom sa razvijenom društveno informacijskom infrastrukturom koja će 
poboljšati kvalitete života što uključuje obrazovanje, posao, komunikaciju, kupnju, prijevoz, 
zdravstvo, socijalne pomoći  itd. 

Smatramo da  pandemiju trebamo  iskoristili za ubrzanu digitalizaciju kako javne uprave 
tako i ostalih segmenata društva. 

 



 
 

   
                         Operativni centar Civilne zaštite                                                            Biznis Centar 
 
 
 
Prostorno planska dokumentacija i strateški dokumenti  

 
 
− Usvajanje urbanističkog plana Sarajeva za urbano područje Ilijaša; 

− Definisati i dati usmjerenja za rezvoj Crnoriječke  visoravni; 

− Donijeti odluku o zaštićenom području Čemerske planine, te izraditi prostorno-plansku 
dokumentaciju za gore pomenuto područje; 

− Revizija postojećih i izrada novih regulacionih planova shodno stvarnim potrebama 
stanovništva  i investitora; 

− Donijeti novu strategiju razvoja za periid 2021-2027.godine; 

− Poslije isteka strategije za mlade započeti izradu i njeno donošenje za period 2023-
2027.godine. 

 

 

 

 

 

 

 



 
 

Završetak projekta izlaganja  javnih podataka premjera i katastra i uspostavljanje 
digitalnog okruženja u oblasti katastra 

 
Za period 2020-2024. godina prioritetan zadatak Općine Ilijaš je okončanje postupka 
izlaganja podataka premjera i katastarskog klasiranja na javni uvid. 

− Za katastarske općine: Bioča, Elešehovići, Ilijaš Grad, Kadarići, Ljubnići, Podgora I, 
Podgora II i Vogošća u potpunosti je izvršeno usklađivanje zemljišnoknjižne i katastarske 
evidencije u pogledu tehničkog podatka. Kroz navedeni postupak ukupno je usklađeno 
24.223 katastarske parcele, a za sve navedene parcele od strane Općinskog suda u 
Sarajevu izvršena je uspostava zemljišnoknjižnog uloška po novom premjeru. 

 
− U periodu od 2016. godine u potpunosti su završene aktivnosti u pogledu izlaganja na 
javni uvid  u sedam katastarskih općina i to: Gajevi, Homar, Nišići, Kamenica, Ljubina, 
Medojevići i Dragoradi. 

− Utoku su aktivnosti u četiri katastarske općine:  Bijambare, Čevljanovići, Srednje i 
Stomorine. 

− Preliminarne pripreme se vrše za katastarske općine: Čemerno, Ozren, Podlipnik, Rakova 
Noga, Taračin Do i Visojevica koje se terminski planiraju za 2022. godinu. 

 
− Numerički podaci  projekta izlaganja na javni uvid za gore navedenih 13 KO su: 

 
Ukupan broj parcela 22.321; 

Do sada izloženo        9 227; 

Preostalo za izlaganje 13094 sa očekivanim povećanjem minimalno 40 %. 

 
Projekat adresni registar pripremljen za provođenje postupka javnih nabavki. 

Projekat digitalni arhiv katastarskih podataka. Općina Ilijaš je u saradnji sa Federalnom 
upravom za geodetske i imovinsko-pravne poslove izvršila instalaciju softvera za 
održavanje digitalnog arhiva. 

 
Pilot projekat e-uprava kojim se omogućava elektronsko preuzimanje izvoda iz evidencije 
je pripremljen, čeka se stavaranje zakonskih pretpostavki za njegovu primjenu. 

 



 
 

Efikasna  uprava sa većim kvalitetom javnih usluga 

Stvorit ćemo pretpostavke za efikasnu i modernu upravu kroz: 

− Unapređenje WEB servisa i Internet stranice kao jednog od kanala komunikacije sa 
građanima; 

− Uspostavljanje e-obrazaca i mogućnost njihovog preuzimanja i printanja; 

− Unapređenje e-komunikacije sa višim nivoima vlasti; 

− Završetak projekta digitalizacije arhive; 

− Nadogradnju Document Menagment sistema na moderniju platformu/ projekat realizirati  
sa Svjetskom bankom/; 

− Unaprijeđenje sistema DocuNova na moderniju verziju; 

− Unaprijeđenje sistema razmjene dokumentacije sa javnim preduzećima-elektronskim 
putem; 

− Stvaranje  uslove da građanin putem e-maila podnosi zahtjeve za ostvarivanje svojih 
prava; 

− Skraćenje rokova rješavanja zahtjeva na način da Općina službenim putem pribavlja 
neophodnu dokumentaciju od institucija potrebnu za rješavanje zahtjeva građana; 

− Poboljšanje i ubrzanje procedura kada su u pitanju ostvarivanje prava iz oblasti 
komunalnih usluga; 

− Povećanje kvaliteta procesa na osnovu međunarodnog standarda kvalitea ISO. 

 
Sigurnost građana 

Težište aktivnosti u ovoj oblasti bit će na: 

− Proširenje videonadzora na području općine Ilijaš; 

− Puštanje u funkciju objekta policijskog odjeljenja Policijske stanice Ilijaš u Srednjem; 

− Raditi na unapređenju saradnje policije sa zajednicom kroz razvijanje partnerstva sa svim 
subjektima zajednice; 

− Implementacija II faze uspostavljanja operativnog centra Civilne zaštite; 

− Formiranje dobrovoljnog vatrogasnog društva Srednje (DVD Srednje). 



 
 

 

 

DRAGI GRAĐANI 

 

BEZ EUFORIJE STALNIH UBJEDLJIVIH IZBORNIH POBJEDNIKA, 

POZIVAMO VAS DA KADA BIRATE IZABERITE: 

 

UMJESTO POPULIZMA - ODGOVORNOST 

UMJESTO AVANTURE - SIGURNOST I STABILNOST 

UMJESTO NEREALNIH OBEĆANJA - DOKAZANA DJELA I REZULTATE 

MI SMO SIGURAN IZBOR ZA NAŠ ILIJAŠ! 

 

KANDIDATI  SDA ZA OPĆINSKOG NAČELNIKA  I OPĆINSKO VIJEĆE 

 

 

  



 
 

 


